
1. INTRODUCIÓN

Este traballo académico está elaborado por cinco estudantes de 2º ESO do IES de Mugardos, no clube de
ciencias do instituto. Nesta agrupación, catro dos cinco integrantes do grupo, probamos por primeira vez
a estatística o ano pasado, e ao gustarnos tanto decidimos repetir. Desta vez decidimos probar unha
proposta un pouco diferente, imos falar do EFECTO PIGMALIÓN.

O Efecto Pigmalión, fala das expectativas e o gran poder que teñen nos seres humanos, sobre todo en
adolescentes coma nós, xa que en xeral nos importa un montón o que pensen os demais de nós, e é moi
curioso como isto nos afecta.

O Efecto Pigmalión debe o seu nome a unha lenda na que o seu protagonista era o rei Pigmalión. Este rei
afirmou que non se namoraría de ningunha persoa que non fose perfecta. Como é evidente, non puido
atopar unha muller que cumprise tal requisito. Por iso, tomou a decisión de deixar de buscar e comezar a
crear esculturas de mulleres. Unha destas esculturas converteuse na súa mellor obra, cunha beleza tan
perfecta que Pigmalión acabou namorándose dela, chamándoa Galatea. Comezou a actuar con esta
escultura coma se a muller fose real, regándoa de atención, coidado e cariño. A súa dedicación á
escultura foi tan grande que, ao final, converteuse nunha muller de carne e óso.

Unha vez que vimos a historia, podemos definir o Efecto Pigmalión como a influencia que as crenzas dos
demais teñen nas nosas propias capacidades e o que podemos ou non conseguir. É dicir, o feito de que
outras persoas me vexan como unha persoa capaz de facer algo fará máis probable que acabe sendo
capaz de facelo. E o mesmo sucedería ao revés. Así, este efecto explica como as expectativas que as
demais persoas depositan en min acaban integrando e cumpridas por min, para ben ou para mal.

Como podedes ver este tema é moi amplo e moi curioso e interesante, de feito cos nosos estudos
sacamos bastantes conclusións sorprendentes que cos datos serán corroborados; polo que está moi
claro que sacamos moito proveito deste traballo, tantos recursos matemáticos, recursos tecnolóxicos e
recursos que en xeral podemos aplicar a todos os traballos.

En canto á nosa hipótese inicial, poderíase dicir que estabamos un pouco divididos, algúns membros do
grupo crían que o Efecto Pigmalión era completamente real e outros pensaban que non, que de feito
funcionaba xusto ao revés, é dicir, que cando influías nunha persoa positivamente, esta collía confianza e
non se esforzaba tanto (obtendo así menores resultados), e cando influías negativamente, “picábase”, é
dicir, tomábao como un reto e esforzábase ao máximo (obtendo maiores resultados). Por iso
precisamente este era o tema perfecto para nós, agora tócanos descubrir que equipo gañará,
PIGMALIÓN SI ou PIGMALIÓN NON?

2. OBXECTIVOS

Os obxectivos xerais deste traballo son elaborar un proxecto co que poder responder á nosa pregunta en
base a datos reais e no que se demostre a importancia da estatística na vida real, ademais que todas as
conclusións que poidamos sacar deste traballo, non só van servir para a nosa propia aprendizaxe, senón
que tamén pode ter un grande impacto, por exemplo, na educación, para intentar afectar positivamente
a psicoloxía dos alumnos e alumnas, algo realmente con moita transcendencia.

Por outra banda, concretando un pouco máis, temos algúns obxectivos máis concretos como:

- Comprobar que equipo está no certo, (PIGMALIÓN SÍ, ou PIGMALIÓN NON) e ver que aplicacións pode
ter na vida real, e que consecuencias xera ou que cambios podemos implementar coas nosas
conclusións.

- Ampliar os nosos coñecementos relacionados ca estatística.

- Fomentar o traballo en grupo, dar o mellor de nós mesmos, mellorar como persoas, ...

- Mellorar no manexo das follas de cálculo, os documentos compartidos, etc.

- Coñecer e relacionarnos con máis persoas do noso centro.

- Ao pertencer ao Club de Ciencias do instituto, “O Curruncho da Ciencia”, tamén nos gustaría
demostrarlle ao resto das persoas do instituto que estando apuntado neste club pasámolo moi ben e
que facemos cousas bastante divertidas relacionadas ca ciencia. Desta forma, fomentar ao alumnado a
participar nel.

3. EXPERIMENTO E RECOLLIDA DE DATOS

A poboación que utilizamos foi a do instituto, que é aproximadamente de 300 persoas, e desa poboación
collimos unha mostra, que no noso caso foi do 16%, é dicir 48 persoas, 6 de cada grupo ou clase.

Eliximos facer unha estratificación por cursos e, dentro deles, escollelos por números aleatorios. Unha
vez calculado o tamaño da mostra apropiado, este repartíuse de forma proporcional entre os distintos
estratos definidos na poboación. A fórmula para calcular o tamaño da mostra cando se coñece o tamaño
da poboación é o seguinte, xunto cos parámetros empregados:

Tamaño da poboación (N): 300

Nivel de confianza (1-α): 85%

Máximo marxe de erro (e): 10%

Tamaño mínimo da mostra calculado (n): 45

Tamén cremos importante darlle un identificador a cada un, para que as mesmas persoas fixeran os
diferentes experimentos, dos que consta este estudo, xa que, a priori o Efecto Pigmalión pode verse
afectado en función das persoas que participen no estudo.

Estivemos pensando en varios experimentos para descubrir que era o que pasaba co Efecto Pigmalión,
pero como non nos decidíamos por un, decidimos facer todos e así obter información sobre este efecto
en varios ámbitos.

Preparamos tres experimentos diferentes, enfocados a distintos ámbitos, o primeiro que realizamos foi o
EXPERIMENTO DEPORTIVO, o segundo que realizamos foi o EXPERIMENTO ACADÉMICO, e o último o
EXPERIMENTO GASTRONÓMICO, porque, quen sabe ao mellor o Efecto Pigmalión só funcionaba nun
ámbito en concreto e noutros non, así que decidimos comprobalo. Para iso está a ciencia, non si?

Deseñamos cada experimento de maneira diferente, e fixemos unha enquisa para cada un, aínda que
mantivemos algunhas preguntas persoais, como:

Identificador, xénero, se eras unha persoa positiva ou negativa ou se te influía a opinión dos demais
(como variables cualitativas) e curso (como variable cuantitativa).

En canto a cada experimento organizámonos da seguinte maneira:

- Comezamos facendo o experimento do ÁMBITO DEPORTIVO. Deseñamos unha enquisa, na que
engadimos as preguntas persoais anteriores e engadimos “Como cres que é o teu tiro en baloncesto do 1
ao 10?”.

O procedemento consistía en coller aos participantes escollidos pola mostra en pequenos grupos e
decidir se lles influiríamos positivamente ou negativamente. A continuación, realizarían a nosa enquisa e
3 tiros a canastra desde 3 distancias diferentes. Aos positivos, animariámolos e diríamoslle que é moi
doado e aos NEGATIVO ao revés. Aquí tedes algunhas fotos do experimento:

- A continuación, pasamos ao experimento do ÁMBITO ACADÉMICO. Deseñamos outra enquisa, na que
volvimos a meter as preguntas persoais anteriores e engadimos “Cal é máis ou menos a túa nota
media?” e “Cal é a túa materia favorita?”.

Primeiro tivemos que facer un vídeo sobre un tema de actualidade e que non fose estritamente
académico, para que tódolos enquisados partisen dunha base de coñecemento similar. Escollemos o
tema da contaminación por pellets. Despois elaboramos uns exames no que engadimos 10 preguntas
tipo test sobre o vídeo ademais das preguntas persoais (test sobre dos pellets).

4

https://docs.google.com/forms/d/e/1FAIpQLSd6iw7SqauGSBbzYM-uzRIbqJ07_WQ-7eZqjcOQ1SDaQq4fuw/viewform?usp=sharing
https://docs.google.com/forms/d/e/1FAIpQLSeG9XhgtnQqVGI8Ah0FWmnPyRlHEuL_Vy3pIeE5x8bJsckOrA/viewform?usp=sharing
https://drive.google.com/file/d/1ugd47gddmdC6hdR-VDxxiHEN5kyLW8TF/view?usp=drive_link
https://drive.google.com/file/d/1GsD-iggFYsow3xLrgLJAtf-nHKDPNtdf/view?usp=sharing


Collimos aos participantes POSITIVOS e convocámolos no salón de actos, puxemos o vídeo, influímolos
positivamente e repartimos os exames, e aos NEGATIVOS mandámolos a unha aula e fixémolles o
mesmo ca os positivos (pero influenciando negativamente, claro). Cando rematamos corriximos os
exames e metimos os resultados na enquisa de “Google Forms” para poder procesalos en Excel.

Aquí hai algunhas fotos de este experimento:

- E por último o experimento do ÁMBITO GASTRONÓMICO. Para este experimento realizamos dúas fases
cunha enquisa para cada unha (fase 1 e fase 2). Escollemos 10 alimentos, e metémolos nas enquisas,
xunto cun despregable do 1 ao 10. Durante a primeira fase pedímoslle aos enquisados que valoraran
individualmente cada un dos alimentos do 1 ao 10, segundo os seus propios gustos. Un par de días
despois collemos 6 deses 10 alimentos, en base ás medias e desviacións típicas que obtivemos, e
elaboramos a enquisa da mesma maneira pero con menos alimentos. Quixemos elixir coeficientes de
variación baixos e alimentos fáciles de transportar e que non precisasesen moita elaboración, de aí a
nosa escolla. Levamos a clase eses alimentos, cortámolos en pedazos e asignamos a 3 “alimentos
positivos” (para dicir que estaban moi bos) e aos outros 3 “alimentos negativos” (para dicir que estaban
moi malos). Pedímoslle aos enquisados que cataran a cegas eses alimentos (para que a proba fose o máis
“limpa” de influencias externas poisble), e tras inducirlles o Efecto Pigmalión en cada alimento segundo
se era “positivo” ou “negativo”, pedímoslles que valoraran eses alimentos da mesma maneira que na
fase 1 pero suxestionados “pola opinión da maioría”. Todo isto para despois inserir os datos en excel e
realizar as medias de cada alimento na fase 1 e na fase 2 e ver se as valoracións cambiaran en respecto á
fase 1. Aquí as fotos da fase 2:

4. ANÁLISE DE DATOS

Todos os datos recollímoslos nas follas de cálculo de Google (Excel). Alí fixemos táboas, gráficas...

Para facer as táboas necesitamos diferentes fórmulas para realizar o conteo, a fr. relativa, o porcentaxe...

- Frecuencias absolutas: =CONTAR.SI('Respuestas de formulario 1'x:x;A2)
- Fr. relativa: =x1/$x$x
- TOTAL: =SUMA(intervalo)
- Para facer as táboas de dobre entrada necesitamos a fórmula:

=CONTAR.SI.CONJUNTO('Respuestas de formulario 1'!$AA:$AA;H2;'Respuestas de formulario
1'!$L:$L;$H$1)

- Para as de triple entrada, fixemos o mesmo que coas de dobre pero engadindo un criterio de
valoración máis.

A moda non se precisa calcular de ningún xeito, xa que está sempre vai ser a cantidade/cousa/obxecto
que máis se repite nunha variable.

A mediana faise ordenando todas as cantidades de menor a maior e collendo a que está xusto medio,
esa vai ser a mediana.

A media calcúlase sumando todas as cifras e divindíndoa entre o número delas. O resultado da división é
a media. No caso das táboas de dobre entrada, fixemos as medias ponderando pola frecuencia de cada
clase.

Despois de que o noso profesor, Fabio, nos ensinara estas fórmulas pasamos a facer as táboas e gráficas.
E con isto todo que estivemos facendo durante varias semanas puidemos saber moitas cousas e facernos
unha pequena idea sobre o resultado final que por fin resolvería a pregunta tan desexada.

Estas son as táboas e gráficas das variables comúns en tódolos experimentos:

CURSO

Como xa dixemos antes, collimos unha mostraxe de 48 persoas (agás nalgunhas enquisas, que son
menos porque faltou xente) divididas equitativamente entre todos os cursos. Desta forma, podemos ver
que non hai ningunha diferenza entre cursos.

XÉNERO

Xénero F. abs. F. rel. Porcentaxe

Feminino 22 0,458 45,83%

Masculino 26 0,542 54,17%

Outro 0 0 0,00%

TOTAL 48 1 100,00%

Como se pode ver, non hai moita diferenza entre o xénero masculino e o feminino na nosa mostra.

Curso F. abs. F. relat. Porcentaxe

1° ESO 6 0,1250 12,50%

2° ESO 6 0,1250 12,50%

3° ESO 6 0,1250 12,50%

4° ESO 6 0,1250 12,50%

1° Bach. 6 0,1250 12,50%

2° Bach. 6 0,1250 12,50%

FP 6 0,1250 12,50%

Profesorado 6 0,1250 12,50%

Total 48 1,0000 100,00%



AFÉCTANCHE OS COMENTARIOS DOS DEMAIS?

Aféctanche... Fr. abs. Fr. relativa Porcentaxe

Si 7 0,146 14,58%

No 34 0,708 70,83%

Máis ou

menos 7 0,146 14,58%

TOTAL 48 1,000 100,00%

Aquí, pódese ver que á inmensa maioría das persoas non lles afectan os comentarios dos demais. En
cambio, aos que si lles importa e aos que máis ou menos están en cantidades iguais (7).

Agora, centrándonos en cada experimento individualmente, temos diferentes datos relacionados a estes
moi interesantes.

4.1. Experimento deportivo

En canto ao experimento deportivo temos distintas táboas:

VALORA O TEU TIRO EN BALONCESTO

Como cremos que o tiro en baloncesto pode estar relacionado co acerto, preguntámolo a priori para así
poder cruzalo con outras variables e así coñecer máis datos.

Tiro baloncesto Fr. abs. Fr. relativa Porcentaxe Media Mediana Moda

1 9 0,188 18,75% 0,188

2 4 0,083 8,33% 0,167

3 7 0,146 14,58% 0,438

4 4 0,083 8,33% 0,333

5 9 0,19 18,75% 0,938

6 4 0,083 8,33% 0,500

7 6 0,125 12,50% 0,875

8 1 0,021 2,08% 0,167

9 2 0,042 4,17% 0,375

10 2 0,042 4,17% 0,417

TOTAL 48 1 100,00% 4,396 4,5 5

¿EXISTE O PIGMALIÓN NO DEPORTE?

Para ver a influencia do efecto pigmalión no deporte, fixemos unha táboa de dobre entrada co número
de acertos e o tipo de influencia (positiva ou negativa) que lle inducimos ás participantes:

NºAcertos-

P/N Positivo Negativo TOTAL

0 3 7 10

1 13 12 25

2 7 1 8

3 1 4 5

TOTAL 24 24 48

MEDIAS 1,250 1,083 1,167

Como se pode ver claramente, si. Vemos, que 0 acertos, os tiveron moito máis as persoas as que lle
fixemos pigmalión negativo que ao que lles fixemos pigmalión positivo. Tamén vemos, que 1 acerto, o
tivo un pouco máis a xente a que lle fixemos pigmalión positivo. Alucinantemente, vemos moitísima
diferenza coas persoas que obtiveron 2 acertos, que foron moitísimas máis no pigmalión positivo. E
sorprendentemente as persoas que obtiveron 3 acertos, tiveron pigmalión negativo. De primeiras este é
un dato moi raro, pero como anécdota a mostra decidiu escoller para pigmalión negativo a uns
compañeiros do instituto, expertos en baloncesto, polo que é altamente probable que ese sexa o por
qué deste dato. Así que quitando esta excepción, vese de feito moita diferenza entre os enquistados que
tiveron pigmalión positivo e os que tiveron pigmalión negativo. Ademáis, un dato moi revelador son as
medias de acerto para o pigmalión positivo (1,25 acertos) e negativo (1,08 acertos).

Nº ACERTOS SEGUNDO EFECTO POSITIVO/NEGATIVO E AUTOVALORACIÓN DE TIRO

Aquí, decidimos facer unhas táboas de triple entrada, pois parecíanos interesante cruzar a
autovaloración do tiro, o nº de acertos e se aplicamos un efecto positivo ou negativo.

Tiro baloncesto <5

NºAcertos/Efecto Positivo Negativo TOTAL

0 1 2 3

1 7 9 16

2 2 1 3

3 0 2 2

TOTAL 10 14 24

MEDIAS 1,10 1,21 1,17

Tiro baloncesto [5,7]

NºAcertos/Efecto Positivo Negativo TOTAL

0 1 4 5

1 5 3 8

2 5 0 5

3 0 1 1

TOTAL 11 8 19

MEDIAS 1,36 0,75 1,11

Tiro baloncesto >=8

NºAcertos/Efecto Positivo Negativo TOTAL

0 1 1 2

1 1 0 1

2 0 0 0

3 1 1 2

TOTAL 3 2 5

MEDIAS 1,33 1,50 1,40

Podemos ver como o efecto pigmalión é moi evidente na franxa que autovalora o seu tiro entre 5 e 7
puntos, pois podese ver como a diferenza entre positivos e negativos e bastante grande. Pola contra, nos
que peor ou mellor valoran o seu propio tiro, parece que sucede ao contrario .

4.2. Experimento académico

En canto ao experimento académico temos:

Nº ACERTOS SEGUNDO EFECTO POSITIVO/NEGATIVO

NºAcertos/Efecto Positivo Negativo TOTAL

<5 0 4 4

[5,6] 12 14 26

[7,8] 6 2 8

>=9 4 0 4

TOTAL 22 20 42

MEDIAS 6,77 5,40 6,12

Neste gráfico e táboa de dobre entrada pódese ver bastante ben que existe unha gran diferenza entre as
medias da xente enquistada á que lle aplicamos o efecto positivo e o negativo. Pois vese que a xente de
pigmalión positivo non ten nin un só suspenso, mentres que o do efecto negativo tivo uns cantos. Vese
tamén nos sobresaíntes que, ao revés dos suspensos, o Efecto Pigmalión positivo é o único que ten
sobresaíntes. Por último nas medias, tendo en conta que o Efecto Pigmalión positivo case chega ao sete,
o Pigmalión negativo non chega nin ao 5,5 de nota. Porén, podemos dicir que aquí, hai Efecto Pigmalión.

Nº ACERTOS SEGUNDO INFLUENCIA POSITIVA/NEGATIVA E INFLUENCIA DOS DEMAIS

Para analizar o Efecto Pigmalión no nº de acertos, decidimos cruzar os datos anteriores coa propia
percepción da influencia que teñen os demais nos nosos actos, polo que creamos unhas táboas de triple
entrada:

Influenciado polas opinións? SI

NºAcertos/Efecto Positivo Negativo TOTAL

<5 0 1 1

[5,6] 1 0 1

[7,8] 2 1 3

>=9 1 0 1

TOTAL 4 2 6

MEDIAS 7,50 5,75 6,92

Influenciado polas opinións? NON

NºAcertos/Efecto Positivo Negativo TOTAL

<5 0 2 2

[5,6] 5 6 11

[7,8] 2 0 2

>=9 2 0 2

TOTAL 9 8 17

MEDIAS 6,83 5,13 6,03

Influenciado polas opinións? MÁIS OU MENOS

NºAcertos/Efecto Positivo Negativo TOTAL

<5 0 1 1

[5,6] 6 4 10

[7,8] 2 5 7

>=9 1 0 1

TOTAL 9 10 19

MEDIAS 6,39 6,35 6,37

Á vista dos datos podemos concluir que a influencia que teñen as opinións dos demais en nós, tamén
inflúe en como se desenvolve o Efecto Pigmalión, pois vemos moita diferenza entre as medias de nº de
acertos do efecto positivo ou negativo, segundo nos sentimos influenciados polo que opinen outras
persoas de nós. Así que si, neste apartado si que se produciu o efecto.

4.3. Experimento gastronómico

En canto ao experimento gastronómico decidimos preguntar a valoración de certos alimentos antes de
realizar o experimento para ter unha orientación dos gustos dos enquisados. Ademáis, engadimos as
variables comúns a tódolos experimentos, e tamén o tipo de comida favorito e o que máis odias e as
alerxias e intolerancias das persoas (para evitar darlles a probar logo ese alimento).

● PARÁMETROS DE CENTRALIZACIÓN E DISPERSIÓN DA FASE 1

Alimento Media Desviación típica Coef. Var. Mediana Moda

Choco negro 5,478 3,0749 56,13% 6 1

Pistachos 7,261 2,9321 40,38% 8 10

Regaliz 6,043 2,9436 48,71% 7 8

Cenoria 6,239 2,4961 40,01% 6 4

Xelatina 5,391 2,6456 49,07% 5,5 7

Mazá 7,870 1,5145 19,25% 8 9

Pera 6,761 2,2626 33,47% 7 6

Pipas 7,348 2,1727 29,57% 7 10

Choco leche 7,457 2,8652 38,42% 8,5 10

Nachos 6,283 2,3727 37,77% 6 5

Unha vez analizamos os datos, decidimos facer o experimento. Neste escollimos só os alimentos
marcados (Verde=efecto positivo, vermello=efecto negativo), xa que pensamos que os poderían
confundir as persoas. Desta forma, inducimos un efecto negativo no chocolate negro, cenoria e porción
de pera, mentres que inducimos un efecto positivo en pistachos, porción de mazá e nachos, obtendo os
seguintes resultados:

● PARÁMETROS DE CENTRALIZACIÓN E DISPERSIÓN DA FASE 2

Alimento Media Desviación típica Coef. Variación Mediana Moda

Chocolate

negro 5,400 3,07 56,86% 5 8

Pistachos 7,978 1,98 24,85% 9 9

Cenoria 4,933 2,80 56,74% 5 3

Porción de

mazá 8,511 1,25 14,74% 9 9

Porción de

pera 6,933 2,29 33,03% 7 7

Nachos 8,444 3,07 36,36% 9 10

Con esta tabla comparativa, podemos apreciar claramente as porcentaxes de variación na valoración dos
alimentos, antes e despois de inducir un efecto positivo ou negativo sobre eles:

Alimento Media a priori Media tras Pigmalión % variación

Chocolate
negro 5,478 5,400 -1,44%

Pistachos 7,261 7,978 8,98%

Cenoria 6,239 4,933 -26,47%

Porción de
mazá 7,870 8,511 7,53%

Porción de
pera 6,761 6,933 2,49%

Nachos 6,283 8,444 25,60%

Como se pode apreciar, comparanado as táboas de valoración de alimentos, os produtos nos que
inducimos un efecto negativo teñen unha media moito máis baixa, excepto a pera, que é un chisco máis
alta pero, aún así, segue tendo menos media que nos alimentos do efecto positivo, nos que inducimos
un efecto positivo teñen unha media bastante alta. Entón pode dicirse que neste caso, houbo Efecto
Pigmalión.

Á parte das táboas e os gráficos que puxemos aquí, para este traballo preguntamos máis datos en cada
experimento, mais non cremos que fosen relevantes (algunhas só por si soas) para comprobar se de
verdade existe o Efecto Pigmalion.

5. CONCLUSIÓNS E PROPOSTAS DE MELLORA

➔ Conclusións:

Vistos os resultados dos experimentos realizados podemos respostar á nosa pregunta inicial, pola cal
decidimos facer este traballo. Desta forma, podemos concluír que o Efecto Pigmalión si existe e que se
reflexa en moitos ámbitos da nosa vida cotiá.

Os datos cos que podemos afirmar o anterior son os seguintes:

- No ámbito deportivo, ao cruzar o nº de acertos co efecto positivo/negativo, vese que hai unha
diferenza entre os positivos e os negativos. Pois aínda que foran os negativos os que mais
acertaran 3 veces, vese que a media dos positivos é maior á dos negativos (aínda que sexa por
pouco). Outra cousa curiosa, é que hai unha diferenza bastante grande (entre positivos e
negativos) no nº de persoas que acertaron 0 e 2 veces. Nos que acertaran 0 veces, vese que hai
bastantes persoas máis no negativo, en cambio nos que acertaran 2 veces, vese que hai moitas
mais persoas positivas que tiveron ese n º de acertos.

-
- Tamén do ámbito deportivo, pero sobre nº de ACERTOS SEGUNDO EFECTO POSITIVO/NEGATIVO

E AUTOVALORACIÓN DE TIRO, temos que o Efecto Pigmalión aquí descolocanos un pouco. Pero,
algo curioso disto, é que só se produce o efecto nas persoas que se auto puntúan nunha franxa
do 5-7. En cambio, nas que din que o seu tiro e peor ou mellor, sucede o contrario.

-
- Agora, no ámbito académico, o Efecto Pigmalión si que funcionou. Pois ca táboa de dobre

entrada que fixemos vimos moi clara a diferenza entre positivas e as negativas (sendo as
negativas cos únicos suspensos e as positivas cos únicos sobresaíntes). Na de triple entrada,
comprobamos que as medias de acertos entre positivos e negativos poden ser influenciadas pola
opinión dos demais (facendo que se cumpra o Efecto Pigmalión).

- Ola
- Por último, no ámbito gastronómico, comprobase moi claramente que o Efecto Pigmalion existe.

Pois comparando as medias da fase 1 cas da fase 2, vimos unha clara diferenza nas medias dos
alimentos aos que lles asignamos un efecto positivo e os que lles asignamos un negativo. Porque
aínda que a pera tivera unha media máis alta a pesar de ser negativa, no resto o Efecto Pigmalion
cumpriuse perfectamente.

Se atendemos á nosa realidade no IES, cremos moi importante que o profesorado sexa consciente da súa
existencia e que o teñan en conta no deseño das súas clases. Cremos moi firmemente que o rendemento
do alumnado mellorará moito se as expectativas son boas e se se lle anima a cumprir cos obxectivos de
cada materia.

➔ Conclusións Persoais:

- Facer este traballo axudou moito a mellorar o noso uso das TIC, pois aprendimos a facer moitos máis
tipos de táboas que non fixeramos o ano pasado e tamén aprendimos unhas cantas cousas máis de
distintos programas como canva, procesadores de texto, etc.

- Traballar con matemáticas é algo máis que facer números, contas e gráficos. As matemáticas son un
universo de infinitas posibilidades, onde podes facer arte cos números e pasalo moi ben. Así que a xente
que di que non lle gustan as matemáticas… non saben o que perde.

- Aprendimos a traballar mellor en equipo, xa que xunt@s pasamos uns bos ratos botando unhas risas,
mentres traballabamos e mentres que fixemos as enquisas e porque intentamos organizarnos o mellor
que puidemos co tempo que tivemos para facer o traballo.

- Tamén, como se pode ver nas fotos, coñecimos a moita xente facendo as enquisas. Pois como as
fixemos para todos os cursos, coñecimos a persoas de distintas idades coas que, nalgúns casos, non
falaramos nunca. Desta forma, descubrimos un pouco máis algunhas persoas do noso centro (e si, son
moi simpáticas e graciosas).

➔ Propostas de mellora:

- Se tiveramos que repetir este traballo, organizaríamos algo mellor. Pois este traballo ao non ser da
clase, tivemos que traballar moito na casa e organizarnos cando tiñamos pouco tempo. Tamén, ao facer
varios experimentos, non puidemos dedicarlle moito tempo ao informe . Así que se o repetiramos,
organizariamos mellor o tempo.

- Se puideramos repetir o traballo teriamos en conta o nivel académico e o nivel deportivo á hora de
facer a mostraxe, de xeito que fose máis homoxénea. É dicir, fariamos unha enquisa a priori para coñecer
as características da poboación e facer unha mostraxe a partir dela.

- Ademais, cremos que sería moi boa idea tentar facerlle as probas dos experimentos a diferentes
persoas, cunha mostra individual en cada experimento, xa que os enquisados, despois de tanta proba é
posible que sospeitaran que o noso traballo tiña algo que ver coas influencias, sobretodo despois
dalgúns comentarios, que confirmaron (nalgúns casos) as nosas sospeitas.

- Tamén houbésemos deixado máis tempo entre as dúas fases de gastronomía, para que así as/os
enquisadas/os non sospeitaran moito (aínda que só unha ou duas de persoas o fixeran).

- Unha opción de ampliación sería un deseño de experimentos noutros eidos como poden ser o das
emocións, a saúde mental e a social (estas tres tamén poden chamarse saúde psíquica).

